
Lo 6 du maï d’octo’b tant k’ a Bayonne , kakrè zò apré l’papi du 5éme rappò du GIEC su l’ tin démanoylli  waye , on mondò d’ miò d’  12000 sont abbada diè lé rotes è su lé piaces du métè d’ la vèll’e. Y’ éta  pé ona zorna plé moé d’ atre kombine ké marshive biè é k’ sont enrayi yere. Y’é pé   copà la grèt’à misére d’ cho mondò  awoé rè plo gents, la terrà tote ékiappa,et l’ tin tò à la rtòrn’e.

Y’ en  avé biè shu biè  mill’à ké sont vgniu sé s’fére payi , y’avé shallants è d’ achochachons k’ nò on  fé vi tò s’kon pu fér dabò é tò lò zò plò pra, pé bgi , pé l’ foua é la l’mire , p’lé maïson,  pé s’enmoda é corrata , dé s’ké fo ashta , mé f’o tgni lo sous ,l’ uvre , l’écule è binchu biè d’ atre à chuse.

L’ tin d’ una zorna l’ mété d’ la vélle a été shangia pé fére vi un v’llage k’ é marshe atramè ! Cho millié citoyen nò on bin fé vi kon pòva fèr atramè awoé d’ aid’é è on a n,’a via bié miò brave.


S’ tra zornà k’ alon aplla « Alternatiba » s’ é famna  awoé on momé miòk’fò. Y’ a éta una déclarachon k’a lon fé passa diè ona bon’a vinténe d’ lingues d’ntra Europe pé appla à enrayi  mio, di cè millà   atre « Alternatiba » su tòt  l‘Europe tant k’a doumillà kin.

Appel à croétre lo novio vllazes biè kombina 

N’tron brave Stéphane Hessel à biè dè k’la plu grous’a misér’a d’ waye è d’ dman , yé l’ tin tò démanoylli. Y’ é la cuse  o kofaillerie qu’ l mond’o  à fé tan k’ a tré cé ans… Cho tin tò démanoylli va pi en pi é totadé pl’ fò !!! E fa creva l’puvre à mond’ò su tòt’à la terrà. Y’ en aura pa pl’on tin pé ékaffagni l’ reste k’ é s’ skreillivò à la r’chute.


Attéchon , y’ a l’ foua ké diè tò lò fian . Lo  tin tò démanoylli sont aprè croétre tò fò. Y’ é binchu l’ pouvrò mondò d’ tiè d’ava du Sud  ké rcheillve l’ ple lòrd !!! Lo du Nò veillése on moé d’ sétia, , la terra é apré creva, lé saïsonson tòt à rla rtòrn’e.  Y’a totadès miò d’ grousse égiandre , l’ egue rintre diai lé maîson é gatt’é  pranè  tò lo  pra mé lé mésson ! Y’a grousse à borl’a k’ outà lé tayï dé maïson ! la giace s’ inmod’à d’ ntré shonzon é y’ en pa mé tank’ su lo  bé d’ ntra térrà

Y’ a pa tré six manir, fò dabò é tré prést còpa chò lorda gaz k’ é s’abbade pé resta u tò d’ la terrà é ké fon shangia l’ tin. On pu pa kontinua dinse , sé on y’u  contine enkò dinse lontin on porra  pà rtòrna in arri , on porra pa mé soffia ,on sarra biè koué apré miò  dou koup. Cho tin tò démanoylli , pranè du, k’éva tan preste é ona taribllye à chuse k’ on n’ a pas zamé viu dépoé  tan’ ka  la né dé tin.

Ma Alternatiba ,awoé s’ r’la drôlà zòrna  nò a rbailly d’ fiance. Lé kombinachons é sont biai itiè . Y’ a on moé d’ mondò é tò pari encò miò d’ achochasson apoé d’ kommné k’ on enrayi novalle chuse. Mé encò miò, l’ mondò s’rtruve p’ fèr é s’ r’bailli la  man mé diè l’ viò tin. E s’ rtruve pé passa b’ bon momé tòt in fassive d’ uvre awé grè pïasi, y’é miò juste et y’ a d’ aime ké fa pïaisi à vi  !

La térrà d’ntré païsans biai travailli, l’ mondò k’ é rtruve d’ uvre à fér u fian shu lui, lé kommné biai pinsa, d’ atr’a manire d’ s’ enmoda, pa usa la lmire é l’ foua pé rin é rè fér ,d’ maîson ké lésse la fré diò. Tgni awoé n’a trin cho lòdr ké kmède lo sous. R’trova d’ atre manire d’ s bailli la man  é fér attéchon a s’k’ ntra térrà nò a totadès baîlla. S’partazi l’ uvre apoé s’ k’on a rintra , k’é s’ ayése d’ tartiffyes ò d’ sous .Sé r’sarvi dé ékowé. Fér pranè attéchon a s’ k’on a biè fote, l’égue, la terrà, lo boé, c’étye è no fa vi ye fo alla .Fére tò s’ kon pu pé amorta cho tin tò démanoylli né pa zinant mé y’ é on tò fò allè pé d’dman miò brave !

Ma o grét’a  misére, lo governaméts , log to grous kofs d’ cho mondò n’ in volons pa. K’en é sont aprés makignoné su s’ké va d’vgni l’ tin, é patiauke é vartoylle du dari pé kaka còrbe ! Hé binchu é cute on moé d’ sous k’ y’é lo tò ptiou ké  yu payése . Lé lordà borrire à kof à sous  é rlo k’ é tgnive lo sous fassive ré pé shangia . Binchu ché fo shangia é porron pa’mé s’ in en pta on grou moé  diè r’lé fattes. E porron tò pari pa mé nò kminda pé nò fér creva ! 

Bié pi enko , é nò baylle d’ kofa manire ké marshe pa é ké puv’ont tò ékiapa la terrà é l’ mond’ò. Y’ é tò vartoylli p’ nò trompa , fér d’ pétrole awoé lo bia , démanoly lé smences apoé le granes awoé kofaillerie épèzna . A poé kan y’ é to in traviolle’é  nò baille d’ sous pé kontinua ! Y’é kan mémé biai l’mondò à la kubérot ! Kreyo bin ka’l nò prénèze pé niarond.

Fo pa laissi fére, fo rprède la man pé no éfants é botta l’ darri à cho grou lordà. Ché on enraye waye tò insimbylle  mé nò a dè n’ tron Stéphane , on pu y’ arrva a tgni l’ tin è mémé l’arrenzi 

Ché on arrive à l’ tgni é sara awoé s’ k’on arra fé insimbille p’ tò. Fo  pa attèdre ,fo y’enrayi way é y’ alla tan k’ a bè.

U bè d’dou mille à Kin, y’ arra mé una balouria d’ chò monchu  su l’ tin démanoylli. Y’ a six ans shu  Copenhagne, y’ en avé djà eu yonne  ma dé poé , y’ a kasi ré d’ fé. Y’ é mém’e shoramé pi . Lo scientifiques nò biè dè k’ k’en on va arrva in doux mille’a vingt, ché on y’ u shange à pa , é va alla biè biè mà ! Fo y’ arréta waye ché on vu pa n’ in creva diè kakré tin.

Ché on vu pa k’ lé bagolles k’ ya d’ja u réste d’ papi creva mé y’ a fè shu Copenhage, y’ é à nò k’é seyon  du mondò d’ spta su lé santes d’ dman é s’ bozi tant k’ on pu pé d’ vré kombinachons. Fo biè saveille k’ cho monchus bagolus vont vgni tant k’ a Paris u Borzet, yé itié k’lo avions enraye pé s’ abadda.


La mobilisachon du ptiou mondò su la France é tò pari diè l’Europe é un’affére e k’ preste bié fò awoé l’ tin tò démanoulli é la misère pranè du su l’mondèo k’ fò éda. Y’é biè kakerè d’ novio taribylle  k’fo arrinzi d’ abò.

Chò vlages d’ Alternatiba , y’ a bin éta ona brave é drole affére. E ché y’a pranè  biè marshi y’è biè awoé rlò k’é y’u son alla  ék’on fé d’ uvres mé fou !

Nò appelave tòte lé vèlles et lo payïs d’ Europ à fèr rlo vlages k’é povons  usa d’ manires novalles pé amorta l’ tin tò démanoylli é la misér’a du mondò su  n’tra terrà.

E fo attrapa lo k’é no k’mède su s’ké va arrava d’ pranè lordà ché y’ a pa u bè kakerè ké fassive on moé d’ biè  pé tòte lé chuse ké sont  après s’ékafagni. Fo tò  s’ pta d’ abo dépi pé pa k s’ ké tò après s’ démanoyli contine tant k’ a bè. 

On vu topari rtròva  k’ tò rlo ké sont insimbylle d’ una manire ò d’ une’atre. Plé novalles manires é lo kombat k’a l’on d’su. Biè sovè al y’u savons pa  k’rl’ uvre k’a l’on é ona bonna chuse pé aveye on tin d’ apiomb . Sk’ a fè Aternabia su Bayonne on pu y’u rfére partò awoé on moé kombinachons ké sont pa tozò lé méme.


Pé vi fiori di cè mille’a Alternatiba  insimbylle , mandave r’la novalle tò u tò d’ vò. Fo rassimblly le miò d’ mondò possibylle ké si konnièsse biè diè la manire d’ shangia é  pé dabò uvra u novio vlazes. E dévré in avaylle diè tò lò car su la France é su l’ Europe tant k’ a COP21 d’ su Paris.

Insimbylle é bié dré diè nò sola , on pu gagny cho Kombat du No tank’ o Sud. P’ nò é pé tò rlò ké von vgni apré . P k’on puvons diré  waye é topari dman : On y’ é alla kan y’ éta enko l’ momè !

